
Annotatsiya. Mazkur maqolada milliy iqtisodiyotda kichik biznes va xususiy
tadbirkorlikni mamlakat iqtisodiyotida tutgan o'rni, milliy ishlab chiqarishdagi ulushi,
davlat yomonidan kichik biznes va xususiy tadbirkorlikni rivojlantirishning asosiy
yo‘nalishlari va rivojlanish tendensiyalari yoritilgan.

Abstract. This article describes the role of small business and private
entrepreneurship in the national economy, its share in national production, the main

Bugungi kundagi globallashuv hamda iqtisodiyotning tobora integratsiyalashib
borishi sharoitida iqtisodiyotning raqobatbardoshligini oshirish obyektiv zarurat
kasb etgan masalalardan biriga aylandi. Ushbu masalalarni amalga oshirishda kichik
biznes va xususiy tadbirkorlikni rivojlantirish muhim ahamiyat kasb etadi.
O‘zbekistonda keyingi yillarda kichik biznes va xususiy tadbirkorlikni tashkil etish va
ularning faoliyatini rivojlantirish bo‘yicha iqtisodiy islohotlar olib borilmoqda.
Prezident SHavkat Mirziyoev Oliy Majlisga murojaatnomasida “Faol tadbirkor
deganda, biz raqobatbardosh mahsulot ishlab chigarishga qodir, eng muhimi, yangi
ish o‘rinlari yaratib, nafagat o‘zini va oilasini boqadigan, balki butun jamiyatga naf
keltiradigan ishbilarmon insonlarni tushunamiz. Bunday tadbirkorlar safini
kengaytirish, jumladan, yuqori texnologiyalar, ilm-fanning eng songgi yutuqlariga
asoslangan texnika va asbob-uskunalarni mamlakatimizga olib kelish va joriy etish
uchun ularga munosib sharoitlar yaratish bizning birinchi galdagi vazifamiz bo‘lishi

shart. Kerak bo‘lsa, xorijdagi yetakchi kompaniya va tashkilotlarda tajriba orttirishi,
o‘zaro manfaatli hamkorlik qilishi uchun ularga har tomonlama imkoniyat tug‘dirib
berishimiz lozim“,- deb ta’kidlaganlar. “2022-2026 yillarga mo‘ljallangan yangi
O‘zbekistonning taraqgqiyot strategiyasi’da 29-maqsad sifatida tadbirkorlik faoliyatini
tashkil qilish va doimiy daromad manbalarini shakllantirish uchun sharoitlar yaratish,
xususiy sektorning yalpi ichki mahsulotdagi ulushini 80 foizga va eksportdagi ulushini
60 foizga etkazish belgilangan. Kichik biznes va xususiy tadbirkorlik iqtisodiyotni
rivojlantirish, aholi bandligi va daromadlarini oshirishda muhim omildir. Aholining
bandligi va daromadlarini ko‘payishi kambag'allik darajasini kamayishiga ta’sir
ko‘rsatadi. Jamiyatida har bir shaxs farovon hayot kechirishni, kam-ko'stsiz turmush
darajasida bo‘lishimizni, baxtli-saodatli hayot Kkechirishni orzu qiladi va xaqli
hisoblanadi. Bunda oilaning turmush darajasini farovonligi olayotgan daromadlar
bilan ehtiyojlarni qoplash darajasiga bevosita bog‘liqdir.

Mamlakatimizda olib borilayotgan keng ko‘lamli islohotlar natijasida kichik
biznesning yalpi ichki mahsulotdagi ulushi yildan-yilga oshib bormoqda. Bu esa, 0z
navbatida, oilalar mustahkamligi va farovonligini ta’'minlashga xizmat qilmoqda.
Mamlakatimizda kichik biznesni rivojlantirish orqali har bir oilaning moddiy
farovonligini ta’'minlashga alohida e’tibor qaratilayotganligi bugun o‘z natijalarini
bermoqda. Aynigsa, oilaviy tadbirkorlikni qo‘llab-quvvatlashga qaratilgan qator
farmon va garorlarda fuqgarolarning ishbilarmonlik salohiyatini namoyon etishi uchun
qulay sharoitlar yaratilishi barobarida soliq tizimida ham ko‘pgina imtiyozlar berilgani
muhim ahamiyatga egadir. Yangi tashkil etilgan kichik biznes subyektlarining moliya-
xo‘jalik faoliyati 3 yil mobaynida rejali soliq tekshiruvidan o‘tkazilmasligi belgilab
qo'yildi. Ishlab chiqarish sur’atlarining barqaror o'sishi va rentabelligini
ta’'minlayotgan tadbirkorlik subyektlarining soliq sohasida tekshirilmasligi ham
ularning yanada erkin faoliyat yuritishlariga zamin yaratdi. 2022-yil 1-sentabr holatiga
faoliyat ko‘rsatayotgan korxona va tashkilotlarning umumiy soni (fermer va dehqon
xojaliklari bundan mustasno) 571 332 tani tashkil etib, o‘tgan yilning shu davriga
nisbatan 43 479 taga ko'p, o‘sish sur’ati 108,2 foizni tashkil etd.i.

2022 yil yanvar-dekabr oylarida kichik tadbirkorlik subyektlarining mamlakat
asosiy iqtisodiy tarmoqlardagi ulushi ~ YAIMda- 51,8 foizni, sanoatda- 25,9
foizni,qishloq xo‘jaligida -95,3 foizni, investitsiyada - 47,6 foizni, qurilishda- 71,6 foizni,
chakana savdo -79,4 foizni, xizmatlar -48,4 foizni, yuk tashish-46,6 foizni, yuk
aylanmasi -71,1 foizni, yo‘lovchi tashish- 93,2 foizni, yo‘lovchi aylanmasi- 95,9 foizni,
eksport- 29,5 foizni, import 49,4 foizni tashkil etgan.

2022- yil yakunlari bo‘yicha kichik tadbirkorlik (biznes) subyektlari tomonidan
429 292,7 mlrd. so'm miqdorida qo‘shilgan qiymat yoki iqtisodiyotdagi yalpi
qo‘shilgan qiymatning 51,8 % i yaratilgan. Shundan 46,6 % i qishlog, o‘rmon va
baligchilik xo‘jaligi, 11,0 % i sanoat, 9,5 % i qurilish tarmogqlari va 32,9 % i xizmatlar
sohasiga to‘g'ri keld.i.

Davlatimiz rahbari 2022 yil avgust oyida tadbirkorlar bilan o‘tkazilgan ochiq
mulogatida biznes muhiti yaxshilangani natijasida o‘tgan bir yil davomida
tadbirkorlar tomonidan 55 mingdan ortiq biznes uchun binolar qurilgan. Tushumlari 1
million dollardan oshgan tadbirkorlik sub’ektlari soni 5 mingtaga ko‘payib, 26
mingtaga yetgani. Yana ming nafari tovar aylanmasini 1 milliondan 10 million
dollargacha yetkazgan, 220 nafarining tushumlari esa 100 million dollarga yetgan.
Eksport giluvchi korxonalar soni 7,5 mingta bo‘lgan, umumiy eksport hajmi 30 foizga
ko‘payganini ta’kidlab o‘tdi.

Shuningdek, kichik biznes va xususiy tadbirkorlikning aholini ish bilan band
qilish va daromadlarini oshirish bilan birga yurtimiz iqtisodiyotidagi ulushi yanada
ko‘payishi, qulay ishbilarmonlik mubhitini shakllantirish, tadbirkorlik faoliyati
erkinligi va ko‘lamini yanada oshirish, mamlakatimiz eksport salohiyatini oshirish va
mahsulotlarni eksportga yetkazib berishni ko‘paytirishda kichik biznes sub’ektlarining
faol ishtirok etishlari uchun qulay shart-sharoitlarni yaratishga xizmat qiladi.

Ayniqgsa, kambag‘allikni yuzaga kelishi sabablaridan bo‘lgan ishsizlik kamaytirish
va aholi daromadlarini ko‘paytirshda kichik biznes va xususiy tadbirkorlik faoliyati
muhim omillardan biri hisoblanadi. Mustaqillikning dastlabki yillaridan boshlab
mamlakatimizda kichik biznes sohasining rivojlanishiga katta e’tibor berilmoqda.
Milliy iqtisodiyotning barqaror yuqori sur’atlarda yuksalishi va tobora ortib
borayotgan mehnatga layoqatli aholini ish bilan ta’'minlashda kichik biznes o‘ziga xos
vazifalarni bajarmoqda.

Kichik biznes va xususiy tadbirkorlik sub’ektlarida ish bilan bandlikning
egiluvchan shakllari - gisman ish bilan bandlik, ish joyini tagsimlash, moslashuvchan
ish grafigi, egiluvchan va virtual ish joyi igtisodiy faol aholini munosib ish bilan
ta’'minlashning samarali yoli bo‘lib, u ish beruvchilarga iqtisodiy vaziyat, bozor
kon’yunkturasidan  kelib chiggan holda, ishlab chigarishning yo'nalishini,
xodimlarning soni va tarkibini qisqa muddatda o‘zgartirishga yordam beradi.
Mamlakatimizda kichik biznesni tashkil etish va kambag'allikni gisqartirish uchun
quydagi yo‘nalishlarni rivojlantirish maqsadga muvofiq deb hisoblaymiz:

-kichik biznes va xususiy tadbirkorlik sub’ektlari sonini aholi soniga mutanosib
holatda tashkil etish, rivojlangan davlatlar ko‘rsatkichlariga yaqinlashish;

- kichik biznes va xususiy tadbirkorlik sub’ektlarini tashkil etish orqali yangi ish
o‘rinlarini yaratish bilan bandlikni ta’'minlash;

- hayot uchun zarur bo‘lgan minimal ehtiyojlarning muayyan doirasini qondira
olmaydi aholi qatlamini malaka va ko‘nikmalarini shakillantirish, o‘qgitish, gayta
tayyorlash, hunar o‘rgatish;

-tadbirkorlikni tashkil etish va rivojlantirish bo‘yicha islohotlar olib borish;

-0‘zini-0zi band qilish loyihalarini rag‘batlantirish va jalb qilish;

-ijtimoiy xizmatlardan imtiyozlar berish.

O‘zbekistonda kichik va xususiy tadbirkorlikni rivojlantirish aholining
daromadlilik darajasini oshishi, aholini yashash farovonligi yaxshilanishi, soglom

turmush tarzini yuzaga Kkelishi va boshqga bir gancha ijobiy omillarga ta’sir etib, o'z
navbatida kambag'‘allik darajasini kamaytirishda muhim ahamiyat kasb etadi.

Shu bilan birga, mamlakatimizda O‘zbekiston Respublikasi Prezidenti huzuridagi
tadbirkorlik sub’ektlari huquglari va gqonuniy manfaatlarini himoya qilish bo‘yicha
vakili (biznes ombudsman)ni tashkil etilganligi ular faoliyatini rivojlantirishda muhim
ahamiyat kasb etdi. Kichik biznes va xususiy tadbirkorlikni davlat tomonidan qo‘llab-
quvvatlanishi mamlakat yalpi ichki mahsulotining hajmida kichik biznes va xususiy
tadbirkorlikni ulushini keskin ortishida namoyon bo‘lmoqda. Xulosa qilib shuni aytish
mumkinki, mamlakatimizda kichik biznes va xususiy tadbirkorlikni davlat tomonidan
go‘llab-quvvatlanishning samarali mexanizmini joriy etish orqali quyidagi natijalarga
erishiladi:

- aholining ahamiyatli gismini ish bilan bandligi ta’'minlanadi;

- kichik biznes va xususiy tadbirkorlikning mamlakat eksport xajmidagi ulushini
ortishiga xizmat qiladi;

- kichik biznes va xususiy tadbirkorlikni faoliyatida yangi texnika va
texnologiyalarni joriy etiladi;

- pirovardida aholining turmush darajasini yanada oshirishga erishiladi.

